ARAHAN KEWANGAN BIL. 6/2026

Rujukan: Bil( 37 ) MBI. V/1/1/2026 JLD.1
Unit Ukur Bahan & Perolehan
Majlis Bandaraya Ipoh
15 Mei 2026
Setiausaha Bandaraya,
Semua Ketua Jabatan / Bahagian / Unit,
Maijlis Bandaraya Ipoh

Tuan/ Puan,

PERLAKSANAAN CUKAI JUALAN DAN CUKAI PERKHIDMATAN (CJCP) DALAM

EROLEHAN KERAJAAN.

Dengan segala hormatnya saya memohon perhatian pihak Tuan / Puan kepada
perkara di atas.

2. Pada 11 Julai 2025 Kementerian Kewangan Malaysia telah mengeluarkan surat
arahan no.rujukan MOF.BPK (S)600-1/3/19 jld.3 (/) bagi Perlaksanaan
Penguatkuasaan Semakan Kadar Cukai Jualan Dan Peluasan Skop Cukai
Perkhidmatan Ke Atas Kontrak Kerajaan dan arahan pemakaian Pekeliling
Perbendaharaan PK 1.13 berkuatkuasa pada 1 Julai 2025. Perluasan skop baharu
Cukai Perkhidmatan yang terlibat adalah bagi perkidmatan sewaan atau pajakan, kerja
pembinaan, kewangan, jagaan kesihatan swasta dan Pendidikan adalah seperti
dilampiran.

3. Tuan/Puan hendaklah memastikan semua perolehan yang hendak
dilaksanakan dari pihak Jabatan memenuhi syarat yang telah ditetapkan yang mana
penyediaan Anggaran Jabatan hendaklah mengambil kira cukai jualan dan cukai
perkhidmatan (CJCP) dalam perancangan perolehan tahunan dan penyediaan
peruntukan terutamanya Perolehan Perkhidmatan dan Perolehan Kerja. Jabatan
hendaklah merujuk kepada Jadual Pertama dibawah peraturan Cukai Perkhidmatan
2018 dan peraturan semasa yang berkuatkuasa bagi menentukan kenaan Cukai
Perkhidmatan.



4, Bagi Perolehan Bekalan Cukai Jualan adalah dikenakan dan dilevikan ke atas
barang yang dikilangkan oleh pengilang berdaftar di Malaysia atau barang yang
diimport ke dalam Malaysia yang ditetapkan di bawah Akta Cukai Jualan 2018 serta
peraturan dan perintah cukai jualan yang berkuat kuasa. Walau bagaimanapun, bagi
barangan yang diimport atau yang dibeli daripada pengilang berdaftar oleh Kerajaan
Persekutuan, Kerajaan Negeri dan Pihak Berkuasa Tempatan (PBT) adalah
DIKECUALIKAN daripada Cukai Jualan melainkan petroleum dan kenderaan import
dengan syarat berikut:

a) barangan yang diimport atau dibeli daripada pengilang berdaftar dengan
Jabatan Kastam Diraja Malaysia (JKDM);

b) barang tersebut digunakan sepenuhnya hanya oleh Agensi berkaitan;

C) kos barang tersebut dicajkan ke atas vot Kerajaan Persekutuan, Kerajaan
Negeri atau PBT dan bukan dibeli daripada sumber lain; dan

d) lain-lain syarat yang ditetapkan di bawah peraturan dan perintah cukai
jualan yang berkuat kuasa.

5. Untuk penyediaan arahan kepada penender serta syarat-syarat am pihak
Jabatan perlu meletakkan tambahan klausa pada arahan kepada penender bagi
Kenaan Cukai Jualan dan Cukai perkhidmatan (CJCP) dan tuntutan cukai seperti
berikut :

Kenaan Cukai Jualan Dan Cukai Perkhidmatan (CJCP) Serta Tuntutan Cukai

i) Harga yang ditawarkan didalam BQ (senarai quantiti) hendaklah tidak termasuk
cukai. Sekiranya pihak syarikat telah berdaftar dengan Jabatan Kastam Diraja
Malaysia (JKDM), syarikat perlu melampirkan salinan surat kelulusan
pendaftaran dengan pihak JKDM dalam tempoh 7 hari dari tarikh surat setuju
terima ditandatangani bagi tujuan penyelarasan semula harga kontrak.

ii) Sekiranya syarikat belum berdaftar dengan JKDM, syarikat perlu mendaftar
terlebih dahulu dan seterusnya menghantar surat kelulusan pendaftaran dengan
pihak JKDM dalam tempoh 7 hari dari tarikh surat kelulusan tersebut
dikeluarkan.

iii) Kegagalan atau kelewatan syarikat untuk memaklumkan kepada Maijlis
mengenai status pendaftaran dengan JKDM akan menyebabkan syarikat periu
menanggung cukai dan tidak layak menuntut apa-apa bayaran daripada Maijlis.



6. Bagi mana-mana kontrak perolehan yang sedang berkuat kuasa dan tertakluk
kepada kenaan CJCP, pihak syarikat boleh memohon pelarasan harga kontrak
daripada Majlis mulai tarikh syarikat berdaftar CJCP dengan JKDM bagi baki
perolehan yang belum disempurnakan. Walaubagaimanapun, sekiranya terdapat
pengurangan harga kontrak berikutan pelaksanaan CJCP, Jabatan bertanggungjawab
melaksanakan pelarasan harga kontrak tersebut sewajarnya.

7. Untuk tujuan tuntutan, pihak Syarikat hendaklah mengemukakan permohonan
dengan justifikasi yang kukuh bersama pembuktian yang jelas menunjukkan kenaikan
harga kontrak adalah disebabkan pelaksanaan CJCP. Semua penyelarasan harga
kontrak berikutan pelaksanaan CJCP hendaklah mendapat kelulusan Pegawai
Pengawal melalui Jawatankuasa Tender/ Sebutharga. Setelah diluluskan oleh
Pegawai Pengawal, harga kontrak hendaklah diselaraskan, Unit Ukur Bahan dan
Perolehan akan mengeluarkan Surat Penyelarasan Harga Berkaitan Pelaksanaan
Cukai Jualan dan Cukai Perkhidmatan (CJCP) bagi menguatkuasakan penyelarasan
harga kontrak berikutan pelaksanaan CJCP.

8. Pada 24 April 2026 Mesyuarat Jawatankuasa Sebut Harga bil 478/08/2026 telah
memutuskan penyediaan Surat Setuju Terima dengan had nilai melebihi RM 200 ribu
perlu termasuk kenaan cukai yang mana merujuk kepada Pekeliling Perbendaharaan
P.K 1.13 para 5.4 menyatakan Agensi boleh menimbang untuk mengeluarkan surat
setuju terima yang mempunyai kenaan Cukai Perkhidmatan jika perkhidmatan tersebut
adalah perkhidmatan bercukai dan memenuhi/ tidak memenuhi nilai ambang yang
ditetapkan walaupun syarikat belum berdaftar dengan JKDM pada masa tersebut. Ini
bagi mengelakkan agensi terpaksa menyediakan tambahan kos sekiranya syarikat
berdaftar semasa kontrak berjalan.

9. Sekiranya syarikat yang dilantik tidak mempunyai pendaftaran dengan JKDM
sehingga penghujung tempoh kontrak, pelarasan penolakan cukai perkhidmatan
wajib dilaksanakan melalui Unit Ukur Bahan Dan Perolehan dengan mengemukakan
maklumat projek dan maklumat pembayaran bagi membolehkan semakan dibuat serta
diangkat kepada Pegawai Pengawal untuk kelulusan pelarasan harga. Pihak jabatan
perlu mengemukakan salinan pelarasan harga kontrak bagi kenaan cukai ini untuk
pembayaran akhir.

10. Bagi kontrak bernilai RM200,000.00 dan ke bawah, pengeluaran Surat Setuju
Terima (SST) adalah tidak termasuk cukai perkhidmatan. Sekiranya syarikat berdaftar
dengan Jabatan Kastam Diraja Malaysia (JKDM) dan berhasrat untuk menuntut cukai
perkhidmatan daripada MBI, syarikat hendaklah mengemukakan surat permohonan
rasmi berserta justifikasi kepada jabatan berkaitan. Jabatan seterusnya hendaklah
menyediakan Variation Order (VO) Tambahan bagi pelaksanaan cukai tersebut dan
mengemukakannya kepada Unit Ukur Bahan dan Perolehan untuk semakan. Unit Ukur

3



Bahan dan Perolehan kemudiannya akan mengangkat kertas kerja VO Tambahan
kepada Jawatankuasa Sebut Harga untuk pertimbangan dan kelulusan Pegawai
Pengawal. Setelah kelulusan diperoleh, Surat Penyelarasan Harga berkaitan
pelaksanaan Cukai Jualan dan Perkhidmatan (CJCP) hendaklah dikeluarkan seperti di
Lampiran A.

11. Kerjasama, perhatian dan tindakan semua Jabatan bagi perkara ini adalah amat
dihargai. Perlaksanaan Arahan Kewangan ini adalah berkuatkuasa SERTA MERTA.

Sekian terima kasih,

“MALAYSIA MADANI”

“BERKHIDMAT UNTUK NEGARA”

“IPOH BESTARI SEJAHTERA”

“IPOH BANDAR RAYA PINTAR DAN RENDAH KARBON 2030”

Saya yang menjalankan amanah,

P e ¥

(ZAMAKHSHARI BIN HANIPAH)
Datuk Bandar
Maijlis Bandaraya Ipoh

SULIT
-

ANGGARAN JABATAN
MAJLIS BANDARAYA IPOH
CADANGAN MENAIKTARAF TANDAS AWAM DAN KERJA BERKAITAN DI TINGKAT DUA PERPUSTAKAAN TUN RAZAK,
IPOH, PERAK

NO.FAIL :F4/5/3/26
INSTRUCTION TO TENDERERS

1. The tenderer shall visit the site to ascertain for himself the nature, character and extent of the works, local conditions accessibility, limitations as to
working space, the supply and conditions affecting labour and materials and any other matter that may affect his/her price and shall thoroughly
acquaint him/herself with all aspects of this contract before pricing the Bill Of Quantities.

2. The rates set down by the tenderer against each item in the Bill Of Quantities, unless expressly provided to the contrary, shall be held to include for
providing and delivering all materials, unloading, cutting and waste on materials, storage, packing, carriage and cartage, hoisting, all labour cutting,

fitting and fixing in position, use of plant, making supervision, establishment charges, profit and all other labour and everything else necessary for the
due and proper completion of each item.

3. Where the tenderer leaves any item blank in the Preliminaries or inserts only a dash against any item in the Bnl
be deemed to be included in the prices or rates of other items therein.

f Quantities, the value thereof shall

4 No unauthorized alteration, addition or note entered in this Bill of Quantities shall modify the pnn!ﬁg& text

5 No Fluctuation in Price of materials will be entertained for the duration of the Contract unless othe %@g\d or special permission granted by the
Council.

A. Insurance of Works \\\M\_\
Insurance of Works amount to the Contract Sum in the join name funcil and Contractor for the duration of the contract plus 6 month + 3
month + 14 days defects Liability period to cover against Ios§l 1 fire, lighting, explosion, storm, tempest, flood, ground subsidence,
i ﬁd other aerial devices or articles cheeped therefore, riot and civil
felved to placed on or adjacent to the Works and intended there of (but excluding
tor or any sub-contractor, nominated or otherwise)

:.- sh or banker's Guarantee or Banker's draft.

14 days defects liability period.

D. Contractor's All Risk Insurance (CAR) s ¥
Unless otherwise stated in the LA, the contractor's All Risk Insurance shall be deem to include the public liability insurance (as in clause C) and
Contractor All Risk Insurance to an amount as specified in the LA

E. Workman's Compensation/SOCSC &
The workmen's compensation equals to 10% of the contract sum at the contractor's own cost and expense in the joint name of the Council and
Contractor. The contractor shall produce for inspection the employer's code number under the Social Security Scheme (SOCSO) and submit a
Statutory Declaration against any liable claims from the employees upon completion of the contract.

F. KENAAN CUKAI JUALAN DAN CUKAI PERKHIDMATAN (CJCP) DAN TUNTUTAN CUKAI

i) Harga yang ditawarkan di dalam BQ (Senarai kuantiti) hendaklah tidak termasuk cukai. Sekiranya pihak pembekal telah berdaftar JKDM, syarikat
perlu melampirkan Salinan Surat Kelulusan Pendaftaran dengan pihak JKDM dalam tempoh 7 hari dari tarikh surat setuju terima ditandatangani bagi
tujuan penyelarasan semula harga kontrak.

ii) Sekiranya pihak pembekal belum berdaftar dengan JKDM, syarikat perlu mendaftar terlebih dahulu dan seterusnya menghantar Surat Kelulusan
Pendaftaran dari JKDM dalam tempoh 7 hari dari tarikh surat kelulusan tersebut dikeluarkan,

iii) Kegagalan untuk kelewatan syarikat untuk memakiumkan kepada Majlis mengenai status pendaftaran dengan JKDM akan menyebabkan syarikat
perlu menanggung Cukai dan tidak layak menuntut apa-apa bayaran daripada Majlis.

.20

SULIT

13-

MAJLIS BANDARAYA IPOH

ANGGARAN JABATAN

CADANGAN MENAIKTARAF TANDAS AWAM DAN KERJA BERKAITAN DI TINGKAT DUA PERPUSTAKAAN TUN RAZAK,

IPOH, PERAK
NO.FAIL :F4/5/3/26

SUMMARY OF BILL OF QUANTITIES

ITEM BQ DESCRIPTION A"('gltl’)""
1 BQNO.1 |PRELIMINARIES 5,000.00
2 BQNO.2 |KERJA AWALAN 5,000.00
3 BQNO.3 |KERJA-KERJA MENAIKTARAF TANDAS - TINGKAT DUA 100,000.00
. 5O NO4 gEE.}J&-#IE\EJA WATERPROOFING' DAN KERJA §§ 2000008
5 BQNO.5 |KERJA-KERJA PERPAIPAN 10,000.00
6 BQNO.6 |PROVISIONAL SUM 5,000.00
7 BQNO.7 |CONTIGENCY SUM 5,000.00
TOTAL|  150,000.00
+SST 6% 9,000.00
p TOTAL FINAL SUMMARY|  159,000.00
AMOUNT : RINGGIT MALAYSIA SATU RATUS LIMA PULUK%BILA RIBU SAHAJA
JUMLAH KENAAN FI - PERKHIDMATAN
* Nota Penetapan kenaan Fi Perkhidmatan B E%\ﬂ
* HANYA TERPAKAI UNTUK JUMLAH KONTRAK M EBlHl RM 01.00 DAN KE ATAS SAHAJA
NILAI KENAAN FI NILAI KENAAN
PERKHIDMATAN MAKSIMUM

0.4%

RM

0.8%

RM

JUMLAH KESELURUHAN KONTRAK

RM 124,000.00 X 0.8%

RM992.00

PERIOD :

CONTRACTOR :

ADDRESS :

TELEPHONE

SIGNATURE :

COMPANY COP :

16 MINGGU

..................................................................

SULIT

CADANGAN MEMBINA SEBUAH PONDOK PENGAWAL KESELAMATAN DAN PAGAR KESELAMATAN JENIS
DECO DI PERPUSTAKAAN TUN RAZAK, IPOH, PERAK

B. _ PERUNTUKKAN.

8. Peruntukan Jabatan : MBI (TAHUN 2026)
9. Kod Peruntukan/Siling : Bangunan & Hartanah - 33170
10. Jumlah Peruntukan Asal : RM 160,000.00

11.  Baki Semasa Peruntukan : RM 160,000.00

12.  Anggaran Jabatan
Anggaran Kos Kontrak : RM 150,000.00
Cukai Perkhidmatan 6% :RM 9,000.00 :
Jumlah Keseluruhan : RM 159,000.00 %%%
S

C. LATAR BELAKAN

13.  Majlis telah menerima kelulusan peruniaikan d""’ﬁ‘?\ﬁa;hs di bawah Peruntukan Projek
Pembangunan Tahun 2026 berjumlaf‘f RM‘%\O 000.00 melalui surat rujukan Bil.(37)
dim. MBI1.B1/26/1/12 Jid. 3 bertankh 0?' ember 2025.

Untuk kerja-kerja ini, se,ngrﬁi"?m 125,000.00 telah diperuntukkan untuk
melaksanakan kerja-kerja megmbina :%ebuah pondok pengawal keselamatan dan pagar

keselamatan jenis decq:diPe U%*fé?(aan Tun Razak, Ipoh, Perak.

Skop kerja terdiri .. membina bangunan baru, pendawaian elektrik

dan pagar baru serta kgﬂa kerja yang berkaitan.

13.1  Kontrak ini ditetapkan tempoh kerja selama 16_minggu

SULIT




KEMENTERIAN KEWANGAN MALAYSIA
Kompleks Kementerian Kewangan

No. 5, Persiaran Perdana, Presint 2 Tel :03-8000 8000

Pusat Pentadbiran Kerajaan Persekutuan Faks :03-8882 3893

62592 PUTRAJAYA 03-8882 3894

MALAYSIA Laman Web : www.mof.gov.my
Ruj. Kami :  MOF.BPK(S)600-1/3/19 JLD. 3( | )
Tarikh : W Jutai 2025

SENARAI EDARAN SEPERTI DI LAMPIRAN A

YBhg. Tan Sri/Datuk Seri/Dato’ Seri/Dato’ Sri/Datuk Wira/Datuk/Dato’/Tuan,

PENGUATKUASAAN SEMAKAN KADAR CUKAI JUALAN DAN PELUASAN SKOP
CUKAI PERKHIDMATAN KE ATAS KONTRAK KERAJAAN

Dengan segala hormatnya saya menarik perhatian YBhg. Tan Sri/Datuk Seri/Dato’ Seri/Dato’
Sri/Datuk Wira/Datuk/Dato’/Tuan kepada perkara di atas.

2. Sebagaimana YBhg. Tan Sri/Datuk Seri/Dato’ Seri/Dato’ Sri/Datuk Wira/Datuk/
Dato’/Tuan sedia maklum, Kerajaan telah mewartakan perundangan untuk melaksanakan semakan
kadar Cukai Jualan dan peluasan skop Cukai Perkhidmatan berkuat kuasa mulai 1 Julai 2025.
Langkah ini bertujuan mengukuhkan kedudukan fiskal negara melalui peningkatan hasil dan
peluasan asas percukaian, bagi menambah baik mutu jaringan keselamatan sosial tanpa
membebankan rakyat terbanyak.

3. Secara amnya, semakan kadar Cukai Jualan dan peluasan skop Cukai Perkhidmatan
merangkumi perkara-perkara berikut:

a. Kadar Cukai Jualan kekal dan tidak dinaikkan bagi barangan keperluan asas rakyat;

b. Kadar Cukai Jualan sebanyak 5% atau 10% dikenakan hanya ke atas barangan pilthan
dan bukan keperluan asas; dan

c. Skop kenaan Cukai Perkhidmatan diperluas kepada perkhidmatan baharu seperti
sewaan atau pajakan, pembinaan, kewangan, jagaan kesihatan swasta, pendidikan, dan
kecantikan. Peluasan ini disertakan dengan pengecualian terpilih bagi mengelakkan
cukai berganda serta memastikan perkhidmatan keperluan tertentu untuk warganegara
Malaysia tidak dikenakan cukai.

4. Sehubungan ity, untuk peluasan skop baharu Cukai Perkhidmatan bagi Kerajaan

Persekutuan dan Kerajaan Negeri adalah tidak perlu dibayar. Manakala, bagi Pihak Berkuasa
Tempatan (PBT), layanan Cukai Perkhidmatan di bawah skop baharu masih dalam semakan MoF.

Ruj. Kami  : MOF.BPK(S)600-1/3/19 JLD. 3( | )
Tarikh . W Juai 2025

Pengenaan Cukai Perkhidmatan ke atas PBT bagi skop baharu ditangguhkan melalui pemberian
pengecualian cukai selaras dengan peruntukan Seksyen 34(3), Akta Cukai Perkhidmatan 201 8.
Pengecualian sementara ini diberikan bagi tempoh tiga (3) bulan mulai 1 Julai 2025 hingga
30 September 2025. Walau bagaimanapun, layanan semasa ke atas perolehan Kerajaan
masih terpakai dan tertakluk ke atas Cukai Jualan dan skop sedia ada Cukai
Perkhidmatan selaras dengan Pekeliling Perbendaharaan/Perolehan Kerajaan 1.13.

5. Bersama-sama ini dikemukakan ringkasan mengenai Layanan Berhubung Pembayaran Cukai
Perkhidmatan Ke Atas Kerajaan seperti di Lampiran B sebagai panduan dan memudahkan rujukan
pihak YBhg. Tan Sri/Datuk Seri/Dato’ Seri/Dato’ Sri/Datuk Wira/Datuk/Dato’/Tuan. Perhatian
dan kerjasama dan perhatian pihak YBhg. Tan Sri/Datuk Seri/Dato’ Seri/Dato’ Sri/Datuk Wira/
Datuk/Dato’/Tuan mengenai perkara ini adalah amat dihargai.

Sekian, terima kasih.
“MALAYSIA MADANI”

“BERKHIDMAT UNTUK NEGARA”

Saya yang mepfalankan amanah,

ARAH NORISON BINTI RAMLI)
Bahagian Perolehan Kerajaan

b.p. Ketua Setiausaha Perbendaharaan
Kementerian Kewangan Malaysia

s.k.:

KSP
TKSP(M)
SBDSP
TSK(K)
TSK{D)
TSK(O)
TSK(S)

PK 1.13

KERAJAAN MALAYSIA

Pelaksanaan Cukai Jualan dan Cukai
Perkhidmatan Dalam Perolehan Kerajaan

PERBENDAHARAAN MALAYSIA



Pekeliling Perbendaharaan Malaysia PK1.13

PK 1.13 PELAKSANAAN CUKAI JUALAN DAN CUKAI PERKHIDMATAN
DALAM PEROLEHAN KERAJAAN

1.

Pendahuluan

1.1

1.2

Pelaksanaan Cukai Jualan dan Cukai Perkhidmatan (CJCP) adalah
berdasarkan Akta Cukai Jualan 2018 [Akta 806] dan Akta Cukai
Perkhidmatan 2018 [Akta 807].

Sehubungan itu, perolehan Kerajaan juga adalah tertakluk kepada
dasar kenaan CJCP berdasarkan Akta 806 dan Akta 807 atau
mana-mana peraturan yang berkuat kuasa. Agensi Kerajaan
hendaklah memastikan sebarang perolehan yang hendak
dilaksanakan mematuhi dasar kenaan CJCP agar ianya teratur dan
mencapai objektif yang ditetapkan oleh Kerajaan.

Pengenaan Cukai Jualan dan Cukai Perkhidmatan (CJCP) Dalam
Perolehan Kerajaan

2.1

Pengenaan CJCP dalam perolehan Kerajaan adalah tertakluk
kepada kategori dan pelaksanaan seperti berikut:

Perolehan Bekalan

Cukai Jualan adalah dikenakan dan dilevikan ke atas
barang yang dikilangkan oleh pengilang berdaftar di
Malaysia atau barang yang diimport ke dalam Malaysia
yang ditetapkan di bawah Akta Cukai Jualan 2018 serta
peraturan dan perintah cukai jualan yang berkuat kuasa.

Walau bagaimanapun, bagi barangan yang diimport
atau yang dibeli daripada pengilang berdaftar oleh
Kerajaan Persekutuan, Kerajaan Negeri dan Pihak
Berkuasa Tempatan (PBT) adalah dikecualikan
daripada Cukai Jualan melainkan petroleum dan
kenderaan import dengan syarat berikut:

(1) barangan yang diimport atau dibeli daripada
pengilang berdaftar dengan Jabatan Kastam Diraja
Malaysia (JKDM);

(2) barang tersebut digunakan sepenuhnya hanya

oleh Agensi berkaitan;

(3) kos barang tersebut dicajkan ke atas vot Kerajaan
Persekutuan, Kerajaan Negeri atau PBT dan
bukan dibeli daripada sumber lain; dan

(4) lain-lain syarat yang ditetapkan di bawah peraturan
dan perintah cukai jualan yang berkuat kuasa.

c. Pengecualian yang diberikan kepada Kerajaan
Persekutuan, Kerajaan Negeri atau PBT bukan sahaja
ke atas pengimportan atau pembelian yang dibuat
sendiri, tetapi terpakai juga sekiranya Agensi Kerajaan
tersebut melantik pihak ketiga untuk mengimport atau
membeli daripada pengilang berdaftar cukai jualan.

d. Pengecualian daripada kenaan Cukai Jualan hendaklah
dibuat dengan pengeluaran Sijil Di Bawah Perintah
Cukai Jualan (Orang Yang Dikecualikan Daripada
Pembayaran Cukai) 2018.

e. Berhubung dengan pengimportan barang, sekiranya
dibuat oleh Kerajaan Persekutuan, Kerajaan Negeri atau
PBT, invois/bill of lading (BOL)/air waybill (AWB) adalah
atas nama Kerajaan Persekutuan, Kerajaan Negeri atau
PBT tersebut dan pengecualian cukai jualan boleh
dituntut di bawah Perintah Cukai Jualan (Orang Yang
Dikecualikan Daripada Pembayaran Cukai) 2018.

f. Sekiranya pengimportan tersebut dibuat oleh pihak
ketiga di bawah suatu kontrak pembekalan atau sebagai
ejen untuk melaksanakan pembelian yang dilantik oleh
sesuatu Kerajaan Persekutuan, Kerajaan Negeri atau
PBT (atas apa-apa jua alasan), maka pihak tersebut
boleh menuntut pengecualian cukai jualan ke atas
pengimportan itu di bawah Perintah Cukai Jualan (Orang
Yang Dikecualikan Daripada Pembayaran Cukai) 2018.

g. Pengecualian daripada kenaan Cukai Jualan hendaklah
dibuat dengan pengeluaran Sijil Di Bawah Perintah
Cukai Jualan (Orang Yang Dikecualikan Daripada
Pembayaran Cukai) 2018. Pengecualian daripada
kenaan Cukai Jualan hendaklah dibuat atas talian
melalui sistem MySST di alamat
www.mysst.customs.gov.my tertakluk kepada syarat-
syarat yang telah ditetapkan.

Orang yang bertindak bagi pihak Kerajaan Persekutuan,
Kerajaan Negeri atau PBT dan Institusi Pendidikan
Tinggi Awam yang berdaftar di bawah Akta Pendidikan
1996, Akta Universiti dan Kolej Universiti 1971 [Akta 30]
dan Akta Universiti Teknologi Mara 1976 [Akta 173]
hendaklah mendapat nombor kelulusan  Sijil
Pengecualian (yang dijana daripada Sistem MySST).

(i) Perolehan Perkhidmatan (termasuk Perunding)

a.

Cukai Perkhidmatan adalah dikenakan dan dilevikan ke
atas mana-mana perkhidmatan yang ditetapkan oleh
Kerajaan di bawah Akta Cukai Perkhidmatan 2018 dan
peraturan semasa yang berkuat kuasa.

Walau bagaimanapun, kenaan cukai ke atas peluasan
skop baharu Cukai Perkhidmatan yang berkuatkuasa
mulai 1 Julai 2025 bagi perkhidmatan sewaan atau
pajakan, kerja pembinaan, kewangan, jagaan kesihatan
swasta, dan pendidikan adalah seperti berikut:

i. Dikecualikan bagi Kerajaan Persekutuan dan
Kerajaan Negeri; dan

i. Dikecualikan bagi Pihak Berkuasa Tempatan
(PBT) sehingga 30 September 2025 sahaja.

Agensi Kerajaan hendaklah menyemak senarai
perkhidmatan yang dikenakan Cukai Perkhidmatan di
MySST sebelum memulakan proses perolehan
perkhidmatan. Surat Setuju Terima (SST) hendaklah
menyatakan kenaan Cukai Perkhidmatan jika
perkhidmatan tersebut adalah perkhidmatan bercukai
dan syarikat adalah berdaftar dengan JKDM.

(iii) Perolehan Kerja

a.

Cukai Jualan ke atas bahan-bahan pembinaan
termaktub dalam harga bahan binaan dan tidak
dikenakan secara berasingan.

Perolehan kerja pembinaan tidak dikenakan Cukai
Perkhidmatan.

c. Bagi perolehan kerja yang bersifat perkhidmatan
antaranya pengurusan fasiliti dan lain-lain yang
dikategorikan sebagai kerja, Agensi hendaklah merujuk
kepada Jadual Pertama di bawah Peraturan Cukai
Perkhidmatan 2018 dan peraturan semasa yang berkuat
kuasa bagi menentukan kenaan Cukai Perkhidmatan.

3. Pelarasan Harga Kontrak

3.1

3.2

3.3

34

41

4.2

Bagi mana-mana kontrak perolehan yang sedang berkuat kuasa
dan tertakluk kepada kenaan CJCP, syarikat boleh memohon
pelarasan harga kontrak daripada Agensi mulai tarikh syarikat
berdaftar CJCP dengan JKDM bagi baki perolehan yang belum
disempurnakan, jika berkaitan. Walau bagaimanapun, sekiranya
terdapat pengurangan harga kontrak berikutan pelaksanaan CJCP,
Agensi bertanggungjawab melaksanakan pelarasan harga kontrak
tersebut sewajarnya.

Syarikat hendaklah mengemukakan justifikasi yang kukuh bersama
pembuktian yang jelas menunjukkan kenaikan harga kontrak
adalah disebabkan pelaksanaan CJCP. Perubahan harga
hendaklah sama dengan jumlah perubahan cukai yang periu
dibayar oleh syarikat.

Semua penyelarasan harga kontrak berikutan pelaksanaan CJCP
hendaklah mendapat kelulusan Pegawai Pengawal. Setelah
diluluskan oleh Pegawai Pengawal, harga kontrak hendaklah
diselaraskan.

Agensi hendaklah menggunapakai Surat Penyelarasan Harga
Berkaitan Pelaksanaan Cukai Jualan dan Cukai Perkhidmatan
(CJCP) bagi menguatkuasakan penyelarasan harga kontrak
berikutan pelaksanaan CJCP seperti di Lampiran A.

Penyediaan Anggaran Jabatan dan Penentuan Kaedah Perolehan

Agensi hendaklah mengambil kira kenaan CJCP dalam
perancangan perolehan tahunan dan penyediaan peruntukan
terutamanya perolehan perkhidmatan.

Agensi hendaklah menggunakan anggaran jabatan tanpa kenaan
CJCP untuk menentukan kaedah perolehan.

5. Tawaran Harga Syarikat

5.1 Bagi perolehan perkhidmatan, semua tawaran harga oleh syarikat
hendaklah dikemukakan dengan dinyatakan harga tawaran
perkhidmatan tanpa Cukai Perkhidmatan. Sekiranya perkhidmatan
tersebut  termasuk dalam  senarai yang dikenakan
CukaiPerkhidmatan dan syarikat yang berjaya adalah berdaftar CJCP
dengan JKDM, maka Agensi Kerajaan perlu menawarkan nilai perolehan
termasuk kenaan Cukai Perkhidmatan di dalam SST.

5.2 Syarikat hendaklah diberitahu bahawa pada bila-bila masa setelah
berdaftar dengan JKDM, syarikat hendaklah memaklumkan Agensi
supaya Cukai Perkhidmatan boleh dibayar oleh Kerajaan.
Kegagalan atau kelewatan syarikat untuk memaklumkan kepada
Kerajaan mengenai status pendaftaran dengan JKDM akan
menyebabkan syarikat perlu menanggung CJCP dan tidak layak
menuntut apa-apa bayaran daripada Kerajaan.

5.3 Bagi pengeluaran SST, Agensi hendaklah merujuk kepada
PP/PK4.2 atau pekeliling berkaitan SST yang berkuat kuasa.

54 Agensi boleh menimbang untuk mengeluarkan SST yang
mempunyai kenaan Cukai Perkhidmatan jika perkhidmatan
tersebut adalah perkhidmatan bercukai dan memenuhi/ tidak
memenuhi nilai ambang yang ditetapkan walaupun syarikat belum
berdaftar dengan JKDM pada masa tersebut. Ini bagi mengelakkan
agensi terpaksa menyediakan tambahan kos sekiranya syarikat
berdaftar semasa kontrak berjalan.

9.5 Tiada penyelarasan harga kontrak perlu dilaksanakan sekiranya
Agensi telah mengeluarkan SST yang mempunyai kenaan Cukai
Perkhidmatan. Walau bagaimanapun, kenaan Cukai Perkhidmatan
ke atas kontrak tersebut adalah mulai syarikat memenuhi syarat
yang melayakkan kenaan Cukai Perkhidmatan dan berdaftar
dengan JKDM. Syarikat adalah dikehendaki untuk mengemukakan
salinan Sijil Pendaftaran CJCP kepada Agensi berkaitan dan
kenaan CJCP adalah hanya ke atas baki kontrak.

6. Kaedah Penilaian Perolehan Secara Pembelian Terus/Sebut harga/
Tender

6.1 Bagi perolehan petroleum dan kenderaan import, penilaian harga
bagi pembelian terus, sebut harga dan tender hendaklah dibuat
oleh Agensi berdasarkan harga tawaran tanpa Cukai Jualan.

6.2 Bagi perolehan perkhidmatan, penilaian harga bagi pembelian
terus, sebut harga dan tender hendaklah dibuat oleh Agensi
berdasarkan harga tawaran tanpa Cukai Perkhidmatan.

7.  Permohonan Sijil Pengecualian Cukai Jualan Bagi Perintah Cukai
Jualan (Orang Yang Dikecualikan Daripada Pembayaran Cukai)
2018

7.1 Permohonan Sijil Pengecualian Cukai Jualan adalah secara atas
talian di MySST. Terdapat dua kategori tatacara penjanaan sijil
pengecualian Cukai Jualan di bawah Jadual A, Perintah Cukai
Jualan (Orang Yang Dikecualikan Daripada Pembayaran Cukai)
2018 berdasarkan tatacara JKDM yang berkuat kuasa.

7.2 Sijil Di Bawah Perintah Cukai Jualan (Orang Yang Dikecualikan
Daripada Pembayaran Cukai) 2018 hendaklah ditandatangani ke
atas setiap perolehan yang mendapat pelepasan Cukai Jualan
seperti yang diperuntukkan dalam Perintah Cukai Jualan (Orang
Yang Dikecualikan Daripada Pembayaran Cukai) 2018 bagi
membolehkan Cukai Jualan dikecualikan ke atas perolehan
tersebut. Walau bagaimanapun, bagi Sijil Di Bawah Perintah Cukai
Jualan (Orang Yang Dikecualikan Daripada Pembayaran Cukai)
2018 yang dijana atas talian, pengilang atau pengimport boleh
mencetak terus borang tersebut setelah diluluskan dan
tandatangan tidak diperlukan selaras dengan Peraturan-peraturan
Cukai Jualan 2018.

7.3 Sijil Di Bawah Perintah Cukai Jualan (Orang Yang Dikecualikan
Daripada Pembayaran Cukai) 2018 hendaklah diluluskan/
ditandatangani oleh Pegawai Pengawal atau pegawai yang diturun
kuasa berdasarkan kelulusan Ketua Jabatan.

7.4 Senarai pegawai yang wajar diturunkan kuasa bagi tujuan
menandatangani Sijil Di Bawah Perintah Cukai Jualan (Orang Yang
Dikecualikan Daripada Pembayaran Cukai) 2018 adalah seperti
berikut:

(i) Ketua Jabatan; atau

(i) Pegawai pelulus Pesanan Kerajaan/Inden Kerajaan; atau

(i) Pegawai yang diturun kuasa untuk menandatangani SST;
atau

(iv) Pegawai lain yang diberikan kuasa oleh Pegawai Pengawal
sebagai penandatangan Sijil Di Bawah Perintah Cukai Jualan

(Orang Yang Dikecualikan Daripada Pembayaran Cukai)
2018.

7.5 Bagi tujuan ini, Agensi Kerajaan hendaklah mengemukakan

senarai penuh pegawai mengikut jawatan yang dicadangkan untuk
menandatangani Sijil Di Bawah Perintah Cukai Jualan (Orang Yang
Dikecualikan Daripada Pembayaran Cukai) 2018 bagi
pertimbangan dan kelulusan Ketua Jabatan. Sebarang perubahan
kepada senarai tersebut hendaklah dikemukakan semula untuk
pertimbangan dan kelulusan Ketua Jabatan.

8. Perolehan Daripada Agensi Kerajaan Lain

8.1

8.2

Sebarang pembekalan barangan yang diperoleh daripada Agensi
Kerajaan lain yang berdaftar di bawah Akta Cukai Jualan 2018,
pengecualian Cukai Jualan boleh dituntut di bawah Perintah Cukai
Jualan (Orang Yang dikecualikan daripada pembayaran Cukai)
2018. Agensi yang melaksanakan perolehan perlu mengemukakan
permohonan pengecualian dengan mengeluarkan Sijil Di Bawah
Perintah Cukai Jualan (Orang Yang Dikecualikan Daripada
Pembayaran Cukai) 2018 semasa pembelian dibuat.

Sebarang perkhidmatan yang diperoleh daripada Agensi Kerajaan
Kerajaan lain adalah dikenakan Cukai Perkhidmatan tertakluk
kepada perkhidmatan tersebut disenarai di bawah perkhidmatan
dikenakan cukai dan Agensi Kerajaan tersebut berdaftar dengan
JKDM.

Kenaan CJCP Dalam Kontrak Pusat (KP) dan Kontrak Panel

Berpusat (KPB)

91

9.2

Bagi Cukai Jualan, mana-mana item Kontrak Pusat (KP) dan
Kontrak Panel Berpusat (KPB) yang diperoleh daripada pengilang
yang berdaftar dengan JKDM adalah tertakluk dengan kenaan
Cukai Jualan. Walau bagaimanapun, perolehan item tersebut diberi
pelepasan kenaan Cukai Jualan melalui pengeluaran Sijil Di Bawah
Perintah Cukai Jualan (Orang Yang Dikecualikan Daripada
Pembayaran Cukai) 2018 yang dijana melalui sistem.

Bagi Cukai Perkhidmatan, mana-mana item KP dan KPB yang
disenaraikan sebagai perkhidmatan bercukai berdasarkan
Peraturan Cukai Perkhidmatan dan berdaftar dengan JKDM adalah
tertakluk dengan kenaan Cukai Perkhidmatan.

10. Syarikat Berstatus Pembuat di bawah Pendaftaran Kementerian
Kewangan

10.1

Perolehan daripada syarikat yang berdaftar dengan Kementerian
Kewangan yang bertaraf pembuat dan berdaftar dengan JKDM
adalah tertakluk kepada kenaan Cukai Jualan. Walau
bagaimanapun, perolehan tersebut diberi pengecualian Cukai
Jualan melalui pengeluaran Sijil Di Bawah Perintah Cukai Jualan
(Orang Yang Dikecualikan Daripada Pembayaran Cukai) 2018
yang dijana melalui sistem.

11. Kenaan CJCP Ke Atas Perolehan Dalam Designated Areas (DA)

1.1

11.2

Perolehan yang melibatkan Designated Area (DA) di Langkawi,
Labuan, Tioman dan Pangkor tidak dikenakan CJCP. Ini
merangkumi perolehan yang dibuat dalam kawasan DA (Cth:
Langkawi — Langkawi) atau di antara kawasan DA (Cth: Langkawi
— Tioman) kecuali apa-apa barang atau perkhidmatan yang
dikenakan cukai jualan atau cukai perkhidmatan seperti yang
ditetapkan oleh Menteri melalui perintah cukai jualan dan perintah
cukai perkhidmatan yang berkuatkuasa.

Bagi perolehan yang melibatkan penyediaan perkhidmatan
bercukai,  sekiranya  pembekal perkhidmatan tersebut
berada/terletak di dalam DA, dan perkhidmatan bercukai
disediakan di dalam DA, maka penyediaan perkhidmatan tersebut
adalah tidak tertakluk di bawah Akta Cukai Perkhidmatan 2018.
Sekiranya pembekal perkhidmatan beradalterletak di Kawasan
Utama Kastam (KUK) dan membekalkan perkhidmatan bercukai ke
kawasan DA, penyediaan perkhidmatan tersebut adalah tertakluk
di bawah Akta Cukai Perkhidmatan 2018.

12. Pengeluaran Invois

12.1

Bagi perolehan bekalan daripada pengilang berdaftar, Agensi
Kerajaan hendaklah memastikan invois yang dikeluarkan
dikecualikan dari kenaan Cukai Jualan bagi barang-barang yang
mendapat pengecualian atau pada kadar yang berkuat kuasa bagi
produk yang tidak mendapat pengecualian. Bagi pengimportan,
pengecualian dituntut semasa taksiran dibuat di pintu masuk (entry
point) dan pengikraran dibuat melalui borang berkaitan yang
dikeluarkan oleh JKDM.

12.2 Agensi Kerajaan hendaklah memastikan invois yang dikeluarkan
adalah selaras dengan Peraturan-peraturan Cukai Jualan 2018 dan
mengandungi perkataan “Cukai Jualan dikecualikan daripada

pembayaran cukai di bawah Butiran  , Jadual A, Perintah Cukai
Jualan (Orang Yang Dikecualikan Daripada Pembayaran Cukai)
2018.”

12.3 Bagi perolehan perkhidmatan yang dikenakan cukai di bawah
Peraturan Cukai Perkhidmatan dan syarikat berdaftar dengan
JKDM, Agensi Kerajaan hendaklah memastikan invois yang
dikeluarkan mengandungi kenaan Cukai Perkhidmatan pada kadar
6% atau kadar yang berkuat kuasa.

13. Tarikh Kuat Kuasa

13.1 Peraturan ini berkuat kuasa mulai 29 November 2022.
13.2 Pindaan berkuat kuasa pada 1 Julai 2025.

LAMPIRAN



Dicetak di atas kepala surat Agensi Lampiran A

SURAT PELARASAN HARGA KONTRAK BERKAITAN PELAKSANAAN
CUKAI JUALAN DAN CUKAI PERKHIDMATAN (CJCP)

Digunakan bagi kenaikan/pengurangan harga kontrak selaras dengan CJCP

Rujukan Kami : .....Rujukan Agensi
Tarikh Dodaikh L
Nama Syarikat
......Namat Syarkat
Tuan,
Tajuk Perolehan: ... Taukpsrclehan berdasanan oL ook o cssiassnesoo s R RS
No. Rujukan Surat Setuju Terima/Kontrak:................ .0 S50 KONEK s v
Tarikh Surat Setuju Terima Ditandatangani:..... 20 SST ditandatangani balas oleh syarikat ...
Tarikh Dokumen Kontrak Ditandatangani' Tark hdokum é.‘.l\-k on ta k_dlla_n.d atan ga ni bala.s_ole.h_s_y_a_rika
Nombor Pendaftaran Syarikat Dengan JKDM: .....Nombar pendafiaran syarikat dengan JKDM ...
Tarikh Kuat Kuasa Pendaftaran Syarikat Dengan JKDM: ......" 2./ K" Kua tk uas a

Dengan segala hormatnya saya merujuk kepada perkara di atas.

2. Sebagaimana tuan sedia maklum, Cukai Jualan dan Cukai Perkhidmatan (CJCP)
telah menggantikan Cukai Barang dan Perkhidmatan (GST) mulai 1 September 2018
berdasarkan Akta Cukai Jualan 2018 [Akta 806] dan Akta Cukai Perkhidmatan 2018 [Akta
807].

3. Berikutan pelaksanaan CJCP, Kerajaan bersetuju dengan pelarasan harga seperti
berikut:

i. Harga Kontrak Asal :RM ..o .2002 K00 V2l 85 2l dalam angka

ii. Baki Perolehan Yang Belum Disempurnakan: RM .............. DL G A

iii. Kenaan Cukai Jualan dan/atau Cukai Perkhidmatan: RM .".2..9.2.5.5122.0,C uka) )y 2B n, Okl Peritidnaan diem angta
iv. Jumlah Harga Kontrak Terkini:RM ......cco.ccouemuuune. O dslam angka . eeeeee

4, Walau bagaimanapun, terma-terma dan syarat-syarat yang termaktub dalam Surat
Setuju Terima dan/atau kontrak adalah masih kekal dan hendaklah berkuat kuasa
sepenuhnya antara kedua-dua pihak.

5. Dengan pengakuan penerimaan surat ini, syarikat tuan dengan ini bersetuju dengan
pelarasan harga ini. Surat ini hendaklah dibaca dan menjadi sebahagian daripada dokumen
kontrak yang telah ditandatangani dan mengikat kedua-dua pihak.

Sekian, terima kasih.
“BERKHIDMAT UNTUK NEGARA”

Saya yang menjalankan amanabh,
TandatnganP egawaiyangdibe i kua sa oleh Meiei d baweh seksyen 2 Akda Korrek Kergizen 1949 untuk menendatangani kanvek
{(Nama Penuh Pegawai)

Jawatan Pegawai
* Sila lampirkan senarai pengiraan terperinci di Lampiran

Tandatangan & Cop (Kerajaan) : .................. 1 daripada 2
Tandatangan & Cop (Syarikat) : ..................

Pihak Kerajaan : Pegawai yang diberi kuasa oleh Menteri di bawah seksyen 2 Akta Kontrak Kerajaan 1949 untuk menandatangani

kontrak
Pihak Syarikat : Penama pada sijil pendaftaran untuk menandatangani Surat ini

PENGAKUAN PENERIMAAN SURAT PELARASAN HARGA KONTRAK BERKAITAN
PELAKSANAAN CUKAI JUALAN DAN CUKAI PERKHIDMATAN (CJCP)

Dengan ini disahkan bahawa yang bertandatangan di bawah ini mengakui penerimaan
surat ini dan lampiran yang berkaitan yang rujukannya ialah
........ RUMKBNAGENST .. eevveeverenrensnesssnenneens DEAAMKNcoceeciiecece s, AN
bersetuju dengan terma dan syarat yang terkandung dalam Surat ini tanpa syarat yang

PENGENALAN

1. Cukai perkhidmatan adalah cukai kepenggunaan yang ditadbir oleh Jabatan
Kastam Diraja Malaysia di bawah Akta Cukai Perkhidmatan 2018 (ACP 2018) dan
perundangan subsidiarinya berkuatkuasa pada 1 September 2018.

2. Cukai perkhidmatan hendaklah dikenakan dan dilevikan ke atas:

(i) Mana-mana perkhidmatan bercukai yang diberikan di Malaysia oleh orang

berdaftar dalam menjalankan perniagaannya; atau
(i) Mana-mana perkhidmatan bercukai diimport (berkuat kuasa 1 Januari 2019)

3. Perkhidmatan bercukai adalah merujuk kepada senarai perkhidmatan yang
ditetapkan di dalam Jadual Pertama, Peraturan-Peraturan Cukai Perkhidmatan 2018
(PCP 2018).

4. Mana-mana orang yang menyediakan perkhidmatan bercukai melebihi jumlah
nilai perkhidmatan bercukai yang ditetapkan dikehendaki berdaftar di bawah ACP
2018. Orang berdaftar hendaklah mengenakan cukai perkhidmatan ke atas
perkhidmatan bercukai yang disediakan kepada pelanggannya.

5. Panduan ini disediakan untuk membantu pihak industri dalam memahami

layanan cukai perkhidmatan ke atas perkhidmatan kerja pembinaan.

TAFSIRAN

6. Perkataan-perkataan berikut hendaklah ditafsirkan dengan maksud seperti yang
dinyatakan dalam panduan ini, kecuali jika dinyatakan sebaliknya.

(i) "bangunan kediaman" berhubung dengan perkhidmatan kerja pembinaan,
ertinya bangunan yang keseluruhannya direka dan dibina bagi kediaman
manusia tetapi tidak termasuk mana-mana bangunan yang dibina di atas
tanah yang diperihalkan untuk atau diluluskan bagi pembangunan bercampur;

(i) “kerja pembinaan” ertinya pembinaan, penyambungan, pemasangan,

pembaikan, pembaharuan, pemindahan, pengubahsuaian, pengubahan,
perombakan, perobohan atau penyenggaraan kemudahan dalam tempoh

kerja pembinaan—

(a) mana-mana bangunan, binaan, bangunan besar, struktur, dinding,
pagar atau cerobong, sama ada dibina keseluruhannya atau
sebahagiannya di atas atau di bawah paras bumi;

(b) mana-mana jalan, kerja pelabuhan, landasan kereta api, laluan kabel,
terusan atau lapangan terbang kecil;

(c) apa-apa kerja saliran, tali air atau pengawalan sungai;

(d) apa-apa kerja elektrik, mekanikal, petrokimia atau telekomunikasi;

(e) apa-apa kerja gas atau kerja air; atau

() mana-mana jambatan, jejambat, empangan, takungan, kerja tanah,
talian paip, salur najis, akueduk, pembetung, pemacu, syaf, terowong

atau kerja penebusgunaan,

yang termasuklah apa-apa kerja yang membentuk bahagian yang penting dan
perlu atau merupakan persediaan atau sementara bagi kerja yang dinyatakan
dalam perenggan (a) hingga (/).

(iii) “kontrak pembinaan” ertinya kontrak bagi pelaksanaan perkhidmatan
pembinaan yang dirundingkan secara khusus bagi pembinaan aset atau
gabungan aset-aset termasuk kejuruteraan mekanikal, kejuruteraan elektrik,
projek kemudahan awam, reka bentuk projek dan perundingan, rekaan bentuk
seni bina dan kontrak infrastruktur [Ketetapan Umum No. 2/2009, Lembaga

Hasil Dalam Negeri];

(iv) “kontraktor” ertinya seseorang yang menjalankan atau menyiapkan atau
mengaku janji untuk menjalankan atau menyiapkan apa-apa kerja pembinaan
[Seksyen 2, Akta Lembaga Pembangunan Industri Pembinaan Malaysia
1994];

(v) "kontraktor pembinaan” ertinya sesuatu syarikat, individu, perkongsian,
pertubuhan koperasi, kumpulan orang, yang menceburkan diri dalam atau

menjalankan atau mengusahakan atau menyebabkan diusahakan kontrak

pembinaan [Ketetapan Umum No. 2/2009, Lembaga Hasil Dalam Negeri);

(vi) “kemudahan awam” ertinya bangunan atau kemudahan yang digunakan
secara bersama termasuk lobi, laluan, jalan, lif, tangga, tempat letak kereta,
taman permainan, kolam renang, kemudahan rekreasi, dan kemudahan awam

lain;

(vii) “kawasan ditetapkan” (KD) ertinya Labuan, Langkawi, Tioman, Pangkor dan
Pulau 1 [Seksyen 2, Akta Cukai Perkhidmatan 2018];

(viii) “kawasan khas” (KK) ertinya mana-mana zon bebas di bawah seksyen 3,
Akta Zon Bebas 1990, gudang berlesen di bawah seksyen 65, Akta Kastam
1967 (AK 1967) dan gudang pengilangan berlesen di bawah seksyen 65A (AK
1967), kawasan pembangunan bersama (KPB) dan Pengkalan Bekalan
Petroleum (Seksyen 778, AK 1967);

(ix) “pemaju harta” ertinya suatu syarikat, individu, perkongsian, pertubuhan
koperasi, kumpulan orang, yang melibatkan diri dalam atau menjalankan atau
mengusahakan atau menyebabkan pemajuan harta diusahakan [Ketetapan
Umum No. 2/2009, Lembaga Hasil Dalam Negeri];

(x) “subkontraktor” ertinya kontraktor yang dilantik oleh kontraktor utama untuk
melaksanakan sebahagian daripada kerja kontraktor utama.

(xi) “wang tahanan” ertinya merujuk kepada sejumlah wang yang ditahan atau
tidak dibayar sepenuhnya oleh pelanggan atau pemilik projek kepada
kontraktor atau pihak yang terlibat dalam sesuatu kontrak sepanjang tempoh
projek pembinaan sebagai jaminan untuk memastikan bahawa kerja-kerja
yang dilakukan menepati spesifikasi kontrak. Bayaran tahanan ini hanya akan

dibayar kepada kontraktor selepas tempoh liabiliti yang ditetapkan tamat.

OPERASI UMUM INDUSTRI

Gambaran Umum Perkhidmatan Kerja Pembinaan

7. Secara umumnya, pemain utama yang terlibat dalam industri pembinaan ialah:
a) Pemaju atau Pemilik Harta

Memperoleh hartanah untuk dibangunkan dan melantik kontraktor untuk
membina bangunan atau struktur di atas hartanah tersebut.

b) Kontraktor Utama

Kontraktor utama atau mana-mana orang yang dilantik oleh pemaju atau
pemilik harta untuk melaksanakan projek pembinaan dan mengambil
sepenuhnya tanggungjawab untuk menyiapkan projek pembinaan.

c) Subkontraktor

Kontraktor yang dilantik oleh kontraktor utama untuk melaksanakan
sebahagian daripada kerja pembinaan yang perlu dilaksanakan oleh

kontraktor utama.
d) Perkhidmatan Profesional

Perkhidmatan profesional seperti jurutera, juruukur, pereka dalaman,
kejuruteraan mekanikal & elektrikal (M&E), arkitek atau lain-lain yang
menyediakan perkhidmatan kepada pemaju atau kontraktor utama.
Perkhidmatan profesional ini telah dikenakan cukai perkhidmatan
seperti yang diperuntukkan di bawah Kumpulan G, Jadual Pertama,
Peraturan-Peraturan Cukai Perkhidmatan 2018.

8. Perkhidmatan kerja pembinaan adalah seperti yang di tafsirkan di bawah
peraturan 2, Peraturan-peraturan Cukai Perkhidmatan 2018 (Pindaan 2025) meliputi
pembinaan, penyambungan, pemasangan, pembaikan, pembaharuan, pemindahan,

pengubahsuaian, pengubahan, perombakan, perobohan atau penyenggaraan

kemudahan dalam tempoh kerja pembinaan ke atas apa-apa struktur binaan

termasuk rumah, pejabat, hotel, jalan raya, jambatan, jeti, lapangan terbang dan

sebagainya.

9. Secara prinsipnya, perkhidmatan kerja pembinaan melibatkan kerja-kerja seperti

berikut:

ii)

Kerja pembinaan merujuk kepada proses merancang, membina, dan
menyiapkan struktur binaan dari permulaan hingga selesai dengan
melibatkan pelbagai fasa kerja bagi memastikan struktur binaan
tersebut dibina dengan kukuh, selamat, berfungsi, dan memenuhi

keperluan pengguna.

Kerja kejuruteraan awam dalam kerja pembinaan melibatkan kerja
reka bentuk, pembinaan, dan penyenggaraan infrastruktur fizikal.
Komponen utama kejuruteraan awam dalam pembinaan adalah seperti
berikut:

a) Reka Bentuk Struktur

b) Pengurusan Tapak dan Penyeliaan Pembinaan

c) Pembinaan Jalan dan Infrastruktur Pengangkutan

d) Sistem Saliran dan Pengurusan Air

e) Asas dan Tapak Bangunan

f) Kejuruteraan Geoteknik

g) Keselamatan dan Kelestarian Alam Sekitar

h) Kawalan Kos dan Bajet

i) Penyenggaraan dan Pengurusan Infrastruktur

* Nota: senarai ini tidak terhad kepada kerja kejuruteraan awam

yang dinyatakan di atas.

Kerja mekanikal dan elektrikal (M&E) dalam kerja pembinaan
melibatkan kerja berkaitan dengan reka bentuk, pemasangan,
penyenggaraan, dan pengurusan sistem yang menyokong operasi

bangunan. Komponen kerja mekanikal merujuk kepada kerja

pembinaan sistem yang berhubung kait dengan sistem persekitaran
dalam bangunan seperti kerja pemasangan atau pembinaan sistem
penyaman udara, sistem pengudaraan, sistem perpaipan, sistem
pembuangan air sisa, sistem pemadam kebakaran dan sebagainya.
Manakala komponen kerja elektrikal merujuk kepada pembinaan sistem
bekalan kuasa dan penggunaan tenaga dalam bangunan seperti kerja
sistem pendawaian elektrik, kerja pencahayaan, kerja perlindungan
kilat, kerja sistem keselamatan elektrik dan sebagainya.

Pengurusan fasiliti bagi kerja pembinaan merujuk kepada proses
perancangan, penyenggaraan dan, pengurusan aset dan kemudahan
bangunan dalam tempoh kerja pembinaan dianggap sebagai
sebahagian daripada kerja pembinaan. Selepas tempoh pembinaan,
ianya hendaklah tertakluk kepada perkhidmatan penyenggaraan di
bawah Kumpulan G, Jadual Pertama, Peraturan-peraturan Cukai
Perkhidmatan 2018.

LAYANAN CUKAI PERKHIDMATAN

10. Semua penyediaan perkhidmatan apa-apa kerja pembinaan adalah tertakluk

kepada cukai perkhidmatan.

11. Bagi penyediaan perkhidmatan kerja pembinaan bangunan kediaman dan

komersial, pengenaan cukai perkhidmatan adalah seperti berikut—

i)

Kerja pembinaan bangunan komersial dan kemudahan awam yang
berkaitan dengan bangunan komersial terlibat adalah tertakluk kepada
cukai perkhidmatan.

Kerja pembinaan bangunan kediaman —

a) Yang diluluskan oleh Pihak Berkuasa Tempatan secara khusus
untuk pembinaan bangunan kediaman sahaja, cukai
perkhidmatan tidak dikenakan ke atas kerja pembinaan

bangunan kediaman itu termasuk kerja pembinaan ke atas
kemudahan awam berkaitan dengan bangunan kediaman

tersebut;

b) Kerja pembinaan bangunan kediaman dalam pembangunan
bercampur (pembangunan bangunan komersial bercampur
dengan bangunan kediaman), cukai perkhidmatan hanyalah
dikenakan ke atas kerja pembinaan bagi bangunan komersial dan
kemudahan awam berkaitan dengan bangunan komersial
tersebut. Manakala kerja pembinaan bahagian bangunan
kediaman dan kemudahan awam bangunan kediaman tersebut
adalah dikecualikan cukai perkhidmatan tertakluk kepada syarat-
syarat yang ditetapkan oleh Menteri Kewangan.

Orang Kena Cukai

12. Orang kena cukai ditakrifkan sebagai orang berdaftar atau orang yang
bertanggungan untuk berdaftar di bawah seksyen 12, Akta Cukai Perkhidmatan 2018.

13. Mana-mana orang yang menyediakan perkhidmatan kerja pembinaan dan nilai
perkhidmatan melebihi jumlah nilai perkhidmatan bercukai yang ditetapkan iaitu
RM1.5 juta (nilai ambang) adalah merupakan orang kena cukai selaras dengan
peruntukkan di bawah ruang (1) Kumpulan L, Jadual Pertama, Peraturan-Peraturan
Cukai Perkhidmatan (Pindaan) 2025.

Nilai Ambang dan Kadar Cukai

14. Jumlah nilai perkhidmatan bercukai atau nilai ambang yang ditetapkan adalah
melebihi RM1,500,000 bagi tempoh dua belas (12) bulan meliputi keseluruhan nilai
bagi penyediaan apa-apa perkhidmatan kerja pembinaan tidak termasuk kerja
pembinaan bangunan kediaman dan kemudahan awam yang berkaitan dengan

bangunan kediaman itu.

